
	1.
	ՀՀ ֆինանսների նախարարություն

07.12.2015թ. 
N 01/73-3/38573-15
	Ուսումնասիրելով Ձեր 23.11.15թ. թիվ ԱՄ/06.1/13527-15 գրությամբ ներկայացված ՀՀ կառավարության որոշման նախագիծը (այսուհետ` նախագիծ)` հայտնում ենք հետևյալը.

մրցակցության աստիճանի բարձրացման և պետական միջոցների տնտեսման նպատակով, ինչպես նաև նկատի ունենալով, որ նախագիծը ՀՀ կառավարության կողմից հավանության արժանանալու և ուժի մեջ մտնելու, ինչպես նաև պայմանագրի կնքման համար կպահանջվի շուրջ 30 օր, իսկ նախագծով նախատեսվող ձեռքբերումները <Գնումների մասին> ՀՀ օրենքի 14-րդ հոդվածի 7-րդ մասի համաձայն մրցակցային ընթացակարգի կիրառմամբ նախատեսելու դեպքում կպահանջվի շուրջ 20 օր, ուստի առաջարկում ենք քննարկել նախագծով նախատեսվող ձեռքբերումները մրցակցային ընթացակարգի կիրառմամբ ձեռքբերելու հնարավորության հարցը:

Միաժամանակ վերոնշված դիրքորոշումը չընդունվելու և նախագիծը ՀՀ կառավարության քննարկմանը ներկայացվելու դեպքում առաջարկում ենք Նախագիծը խմբագրել և նախագծից հանել <ՄԱԿ-ի Մանկական հիմնադրամ> և <Ֆրանսիական Սանոֆի Ավենտիս ընկերության> բառերը: Այս պարագայում նախագծով նախատեսված գնումները կիրականացվեն ՀՀ կառավարության 10.02.11թ. թիվ 168-Ն որոշմամբ հաստատված կարգի 74-րդ կետի 1-ին ենթակետով սահմանված մեխանիզմով, որի համաձայն հրավերը կհրապարակվի www.gnumner.am հասցեով ինտերնետային կայքում` միաժամանակյա ծանուցմամբ ուղարկելով առնվազն երեք մասնակցի` այդ թվում ՄԱԿ-ի Մանկական հիմնադրամին և ֆրանսիական Սանոֆի Ավենտիս ընկերությանը: Արդյունքում եթե վերջինս կներկայացնի հրավերի պահանջներին բավարարող հայտ և ցածր գնային առաջարկ, ապա կճանաչվի ընտրված մասնակից և վերջինիս հետ կկնքվի գնման պայմանագիր: 
	Չի ընդունվում
Չի ընդունվում 
 
	Ինչպես նշված է տեղեկանք-հիմնավորման մեջ, ՀՀ առողջապահության նախարարությունը 2016թ. կարիքների համար հայտարարել է «ՀՀ ԱՆ ՇՀԱՊՁԲ-15/4-2016/1» ծածկագրով գնման ընթացակարգ, որի արդյունքում մասնակիցների ներկայացված գները ավելի բարձր են: Հետևաբար, նոր գնման ընթացակարգ հայտարարելը նպատակահարմար չէ: 
Նախագծում նշված մատակարարների հետաքրքրության շրջանակներից դուրս է տեղական որևէ գման ընթացակարգին մասնակցությունը, դեռ ավելին ՄԱԿ-ի մանկական հիմնադրամը ոչ առևտրային կազմակերպություն է և Հայաստանի Հանրապետության համար նպատակահարմար և շահավետ է իրականացնել պատվաստանյութերի և պատվաստումների համար օժանդակ պարագաների գնումների գործընթացը ՄԱԿ-ի Մանկական հիմնադրամի գնումների գործակալության միջոցով՝ որպես մեկ աղբյուր, համաձայն ՀՀ կառավարության և ՄԱԿ-ի Մանկական հիմնադրամի միջև համագործակցության հիմնական պայմանագրի և Գնումների մասին ՀՀ օրենքի 4-րդ հոդվածի 2-րդ մասի (Եթե վավերացված միջազգային պայմանագրում սահմանվում են այլ նորմեր, քան նախատեսված են Օրենքով, ապա կիրառվում են այդ նորմերը): 
Իսկ ինչ վերաբերվում է ֆրանսիական Սանոֆի Ավենտիս ընկերությանը, ապա ՀՀ կառավարության 10.02.11թ. թիվ 168-Ն որոշմամբ հաստատված կարգի 74-րդ կետի 1-ին ենթակետով  սահմանված գնման ընթացակարգը իրականացնելը անարդյունավետ է, հաշվի առնելով կազմակերպության իրավաբանական կարգավիճակը /եվրոպական կազմակերպություն/, բացի այդ Նախագծի համար հիմք ընդունվել է ՀՀ կառավարության 10.02.11թ. թիվ 168-Ն որոշմամբ հաստատված կարգի 3-րդ կետի պահանջը:  

Ուստի նպատակահարմար չէ լրացուցիչ գործառույթների իրականացումը:

	2.
	ՀՀ արդարադատության նախարարություն

07.12.2015թ. 

N 01/73-3/38573-15
	 Որոշման նախագծի 6-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:
	 Ընդունվում է
	Որոշման նախագծից հանվել է 6-րդ կետը:


